
2009-mi unnuisarnerit ikileriartut 
 
2009-mi unnuisarnerit nalunaarsorneqarsimasut ukiup siulianut naleqqiullugit un-
nuinernik 12.112-nik ikileriarput. Unnuisarnerit 224.801-nut appariarput, appariaat 
ukiup siulianut naleqqiullugu 5,1 pct.-iulluni, ukiup siuliani unnuisarnerit 236.913-
iusimammata. 
 

Tikeraat unnuisartut nalunaarsorneqarsimasut 8.822-nik ikileriarput 2008-mut na-
leqqiullugit. Tikeraat unnuisartut nalunaarsorneqarsimasut 75.389-nut appariarsi-
mapput, appariaat ukiup siulianut naleqqiullugu 10,5 pct.-iulluni, ukiup siuliani tike-
raat 84.211-iusimammata. Taamaattorli tikeraat agguaqatigiissillugu unnuisarnerat 
ukiup siulianut naleqqiullugu sivitsoriaallassimavoq, tassa agguaqatigiissillugu tike-
raaq ataaseq ullut 3,0-it unnuisarsimalluni.  
 
Tamanna takuneqarsinnaavoq saqqummersitami ”Overnatningsstatistikken 2009” 
Naatsorsueqqissaartarfiup nittartakkamini www.stat.gl-mi saqqummerseqqammi-
gaani. 
 
Unnuisarnerit nikerarnerat unnuisartut suminngaanneernerannut agguataarlugit, 2007-2009 

Titarkkami qulaaniittumi takutinneqarput unnuisarnerit tikeraat suminngaanneer-
nerannut agguataarnerat. Ukiup siulianut naleqqiullugu 2009-mi allanngoriaat an-
nerpaaq tassaavoq, Danmarkimiit tikeraat unnuisarnerat appariarnerpaasimam-
mata, appariaat 15,3 pct.-iulluni. Nunanit Allanit tikeraat unnuisarnerat aamma 
appariarsimavoq, tassani appariaat 13,1 pct.-iulluni. Paarlattuanik Kalaallit tikeraat 
unnuisarnerat qaffariarsimapput, qaffariaat 4,8 pct.-iulluni.  
 
Nutaajusumik saqqummersitami ”Overnatningsstatistikken 2009” unnuisarnerit 
kommuninut nutaanut immikkoortiterneqarsimapput. 

”Overnatningsstatistikken 2009” pdf-filitut aaneqarsinnaavoq Naatsorsueqqissaar-
tarfiup nittartagaani www.stat.gl-mi imaluunniit Naatsorsueqqissaartarfimmut pini-
arneqarsinnaalluni. 
 

Kisitsisinik nutaanik Naatsorsueqqissaartarfiup saqqummersitaanik tusartinneqar-
tarumaguit uunga nutaarsiassaqartinneqartalerit: Iserfigiuk www.stat.gl qinigassani 
saamerlermi toqqaruk ”nutaarsiassat” tassanilu ilanngugit. Taava kisitsisinik nutaa-
nik saqqummertoqaraangat e-mailikkut nalunaarfigineqartalissaatit. 
 

Paasisaqarusunneruguit siunnersortimut glmi@stat.gl e-mailerlutit imaluunniit tlf. 36 
23 76-mut sianerlutit saaffiginnissinnaavutit. 

